
Bèste Moerebuuk,

Ondanks det d’r dit sezoen gein 
officiële Vastelaoves activiteite en 
gein noewe Prinsepare zulle zeen, 
höbbe wae toch nog get veur uch in 
petto!

In samewirking mèt ein aantal 
comités en vriewilligers höbbe wae 
d’r veur gezörgdj det gae, ouch in dit 
apaarte jaor, toch kintj geniete van 
de Èller Vastelaovendj. Helaas neet 
same in de cafés of BMV, mer waal 
vanoet uch eige hoeëskamer!

Zoeë zal d’r bie omroep ML5 ein 
compilatie oetgezonje waere van 
mieër den 22 Bóntje Avendje, zal d’r 
aevegood eine Kwakel oetgegaeve 
waere en wördtj d’r gewirktj aan eine 
online Èller Vastelaoves Kwis. Ouch 
zeen wae nog mèt ML5 in gesprek 
veur ein extra oetzending met 
fragmente van de Seniore Middig, 
(Jeugd) Optocht en Jeugd Bóntje 
Middag.
In deze noeëtsbreef vindj gae mieër 

informatie euver dees activiteite. Euver 
de extra oetzending op ML5 komme 
wae in de loup van de kómmendje 
waeke nog terök. Haotj daoveur ós 
website en Facebook in de gate.

Wae hope det gae zoeë aevegood, al 
den neet ónger ‘t genót van ein lekker 
pilske en naturlik raekening haojendj 
mèt de geldendje RIVM regels, toch 
nog ein bietje kintj geniete van ózze 
Èller Vastelaovendj. 

Völ plezeer en blieftj gezóndj!
Bestuur CV de Moerebuuk

Prins Erik  I auch in 2021 prins 

van de Moerebuuk



Digitale Bóntje Aovendj
30 januari

Dit jaor is ’t stil in Èll … Geine noewe 
prins, geine vastelaovendj en geine 
Bóntje Aovendj……… ’t BAC heet, 
wie de pandemie zich óntvaojdje, 
neet stil gezaete. Vrie snel waas ’t 
idee gebore óm ‘nne Digitale Bóntje 
Aovendj (DBA) te gaon realisere mèt 
stökskes oet de aoj doeës.

Videobenj, DVD’s en eine houp losse 
fragmente zeen bekeke door ’t BAC. 
Oeteindelik heet det gehieël geleidj 
tot eine prachtige Digitale Bóntje 
Aovendj. Noesjieërig gewore …?

Televisiezender ML5 heet aangeboje 
ózze DBA volledig kosteloos oet te 
zenje, op ’t door ós gekoze tiedstip op 
zaoterdig 30 januari óm 19:00 oor. 
ML5 is te óntvange op kanaal 1366 
(KPN) of 42 (Ziggo).

Waat is d’r nog sjieker? Ózze Bóntje 
Aovendj oppe televisie, gratis en veur 
niks en veur ederein gemèkkelik 
bereikbaar. ‘n Kans die wae neet 
koste laote ligge.

De Kwakel, jaorgank 56

Leef moeëre en moeërinne,
De leje van 't Kwakel comité zeen van 
meining det 't juust in deze tied 
belangriek is óm te blieve lache. 

Ze zètte alles op alles óm weer 'nne 
sjoeëne Kwakel inein te staeke.
Dit alles mèt as doel 'nne glimlach op 
eur gezicht te tovere.

Alvast veul laesplezeer gewinstj, 
‘t Kwakelcomité

Dit jaor kan de vastelaovendj helaas 
neet in ziene normale gank doorgaon.
Wae höbbe den ouch al veul mótte 
misse.
Neet getreurdj, wae van ´t Zunjig 
Aovendj Comité (ZAC) staon dit jaor 
aeve good veur uch klaor! 

Op 13 februari (vastelaoves zaoterdig) 
höbbe wae veur uch ‘n aovendj völlendj 
programma. 

Door versjillendje vraoge teste wae eure 
kènnis van de vastelaovendj in Èll en de 
rest van Limburg. 

“Kins dich ’t leedje nog?”
”Wèts dich ’t motto van prins Lei I?”

Wae zulle ’t allemaol mètmake tiejes 
ózze einige echte Èller Vastelaoves 
Quiz vanoet eur eige woeënkamer.

AANMELDJE KWIS

De 56ste Kwakel zal vanwege RIVM regels NEET
aan hoeës waere verkocht.

 De Kwakel zal vanaaf 7 februari veur €5,-
bie de Spar, de Slegter & 

Bèkker te koup waere aangeboje. 

(op 7-2 bie de Spar en vanaaf 8-2 Bèkker en Slegter)

VASTELAOVES
De Coronaproof

KwisKwis

Vanaaf noe is ’t meugelik óm uch aan te meldje veur  de kwis. 
Mail eure teamnaam en contactpersoeën nao kwis@moerebuuk.nl en de 
verdere instructies volge in de mail.
Aanmeldje en mètdoon veur de kwis geit volledig volgens de dan geldige RIVM regels.

Dus neet ein hoeës vol kwissers etc…… haaj ’t gezellig EN veilig!

Aanmeldje kan tot 12 februari

